Bæjarstjórn Hveragerðisbæjar

Fundargerð 373. fundar


Ár 2008, fimmtudaginn 13. mars kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Aldís Hafsteinsdóttir, Eyþór H. Ólafsson, Unnur Þormóðsdóttir, Guðmundur Þór Guðjónsson, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Guðmundur Þór Guðjónsson,  setti fund og stjórnaði. 

Leitaði hann eftir athugasemdum um fundarboð en engar komu fram.

Forseti bæjarstjórnar lagði fram dagskrárbreytingartillögu um að Skólastefna Hveragerðis-bæjar, fyrri umræða verði fyrst á dagskrá og aðrir liðir breytist í samræmi.

Breytingartillagan samþykkt samhljóða.

Í upphafi fundar vill bæjarstjórn koma eftirfarandi á framfæri:

Bæjarstjórn Hveragerðisbæjar lýsir yfir ánægju sinni með ákvörðun ríkisstjórnarinnar um að setja tvöföldun Suðurlandsvegar frá Litlu kaffistofunni að Hveragerði á samgönguáætlun en framkvæmdir munu hefjast snemma árs 2009.   Ákvörðun ríkisstjórnarinnar var tilkynnt á blaðamannafundi í dag þar sem viðauki við samgönguáætlun var kynntur.  Bæjarstjórn Hveragerðisbæjar telur að með þessari ákvörðun sé ríkisstjórnin að stíga stórt og mikilvægt skref í átt að auknu umferðaröryggi á einni fjölförnustu umferðaræð landsins.  Allir þeir fjölmörgu sem komið hafa að baráttu fyrir tvöföldun Suðurlandsvegar eiga miklar þakkir skyldar sem og ráðamenn fyrir röggsemi í ákvarðanatöku um leið og minnt er á að einungis er hér um fyrsta skrefið að ræða í átt að tvöföldum Suðurlandsvegi frá Reykjavík til Selfoss. 
Dagskrá:

1. Fundargerðir

1.1. Bæjarráðs frá 6. mars 2008.

1.2. Skipulags- og byggingarnefndar frá 10. mars 2008.

1.3. Félagsmálanefndar frá 26. febrúar 2008.

1.4. Íþrótta- og tómstundanefndar frá 25. febrúar 2008.

1.5. Skólanefndar frá 10. mars 2008.

1.6. Atvinnumálanefndar og Umhverfisnefndar frá 5. mars 2008.

2. Tillaga um almenningssamgöngur.

3. Skipan í nefndir og ráð.

4. Samþykkt um gatnagerðargjöld í Hveragerði, fyrri umræða.

5. Skólastefna Hveragerðisbæjar, fyrri umræða.

6. Fundargerðir til kynningar;

6.1. Bæjarstjórnar frá 25. febrúar 2008.

Hér var gengið til dagskrár

1. Skólastefna Hveragerðisbæjar, fyrri umræða.

Lögð fram til fyrri umræðu skólastefna Hveragerðisbæjar.

Ólafur H. Jóhannesson verkefnisstjóri og Ragnhildur Hjartardóttir formaður 

skólanefndar mættu á fundinn og gerðu grein fyrir vinnu starfshóps um gerð skólastefnu.

Eftirtaldir tóku til máls: Guðmundur Þór Guðjónsson, Herdís Þórðardóttir, Unnur Þormóðsdóttir, Aldís Hafsteinsdóttir, Eyþór H. Ólafsson og Ellen Ýr Aðalsteinsdóttir.
Skólastefnu Hveragerðisbæjar er ætlað það meginhlutverk að stuðla að markvissu og framsæknu skólastarfi þar sem allir sem málið varðar stilla saman strengi.  Velferð barna og unglinga bæjarins er í fyrirrúmi í skólastefnunni og hagsmunir þeirra eiga að vera öllum leiðarljós sem veita stefnu þessari brautargengi.  Skólastefnan er afrakstur af samvinnu allra þeirra sem með formlegum hætti vinna í þágu æskunnar í Hveragerðisbæ og í dreifbýli Ölfuss.  Leitast er við að hafa stefnuna skýra og að hún feli í sér leiðsögn til þeirra sem annast framkvæmd einstakra þátta en veiti einnig þeim sem með framkvæmd fara nægjanlegt svigrúm til útfærslu. Greint er á milli stefnu og framkvæmdar með þeim hætti að gert er ráð fyrir að innan hverrar stofnunar eða hagsmunahóps verði unnin aðgerðaráætlun, sem byggist á þeirri stefnu sem hér er mörkuð.  

Samþykkt að vísa skólastefnunni  til síðari umræðu.

2. Fundagerðir;

2.1. Bæjarráðs frá 6. mars 2008.

Eftirtaldir tóku til máls:  Róbert Hlöðversson, Aldís Hafsteinsdóttir, Guðmundur Þór Guðjónsson, Herdís Þórðardóttir, Eyþór H. Ólafsson, Unnur Þormóðsdóttir og Ellen Ýr aðalsteinsdóttir.
Fulltrúar minnihlutans lögðu fram eftirfarandi bókun vegna liðar 2.1.

Enn er verið að auglýsa  lóðir sem byrjað var að bjóða út fyrir tæpu ári síðan, eða í maí 2007.  Miðað við þær forsendur sem settar voru fram í fjárhagsáætlun 2008 var gert ráð fyrir 90 milljón króna tekjum vegna sölu byggingarréttar.  Bæjarfulltrúar A-listans óska eftir upplýsingum um hvaða forsendur lágu að baki þessum 90 milljón króna tekjum af sölu byggingarréttar og hvort sú upphæð tók mið af lágmarks- eða hámarksverði fyrir sölu byggingarréttar. Benda má á að í því útboði sem hér var samþykkt var byggingarrétturinn seldur á lágmarksverði í öllum tilfellum. Það er því ekki  úr vegi að spyrja meirihluta sjálfstæðismanna hvort þetta valdi þeim ekki áhyggjum og hvort það sé ekki komin tími til að endurskoða útboðsstefnu á íbúðalóðum og tekjuforsendur fjárhagsáætlunnar.   


Herdís Þórðardóttir


Róbert Hlöðversson


Ellen Ýr Aðalsteinsdóttir

Kl. 17:35 var gert fundarhlé.

Kl.  17:42 hélt fundur áfram.

Fulltrúar meirihlutans lögðu fram eftirfarandi bókun.

Meirihluti Sjálfstæðismanna efast ekki um að tekjuforsendur fjárhagsáætlunar muni standast þrátt fyrir ólgu á fjármálamarkaði.  Meirihlutinn hefur óbilandi trú á vexti og viðgangi Hveragerðisbæjar og vildi óska að minnihlutinn hefði það líka.

Varðandi seinni tvær spurningarnar er svarið einfalt:  nei.


Aldís Hafsteinsdóttir


Eyþór H. Ólafsson


Unnur Þormóðsdóttir


Guðmundur Þór Guðjónsson

Bæjarstjórn tekur undir bókun bæjarráðs og fagnar hugmyndum Jóhönnu Sveinsdóttur og Jóni Inga Jónssonar um stofnun lifandi búháttasafns "Síðasti bærinn í dalnum".
Fundargerðin samþykkt samhljóða.

2.2. Skipulags- og byggingarnefndar frá 19. febrúar 2008.

Eftirtaldir tóku til máls: Aldís Hafsteinsdóttir, Guðmundur Þór Guðjónsson, Herdís Þórðardóttir, Eyþór H. Ólafsson og Róbert Hlöðversson. 
Aldís Hafsteinsdóttir bað um að liður 3 yrði afgreiddur sérstaklega og vék af fundi meðan á afgreiðslu hans stóð.
Liður 3 borinn upp sérstaklega og samþykktur samhljóða.

Fulltrúar minnihlutans lögðu fram eftirfarandi bókun.

Minnihluti A-listans lýsir yfir ánægju með að nú loks skuli sjá fyrir endann á deiliskipulagsvinnunni við Sólborgarsvæðið og vonar að framkvæmdir á svæðinu hefjist sem fyrst af fullum krafti þar sem verkefnið er nú þegar ári á eftir áætlun. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Fundargerðin að öðru leyti samþykkt samhljóða.


2.3. Félagsmálanefndar frá 26. febrúar 2008.

Eftirtaldir tóku til máls: Herdís Þórðardóttir, Unnur Þormóðsdóttir, Eyþór H. Ólafsson, Aldís Hafsteinsdóttir og Guðmundur Þór Guðjónsson.
Fundargerðin samþykkt samhljóða.

2.4. Íþrótta- og tómstundanefndar frá 25. febrúar 2008.

Eftirtaldir tóku til máls: Róbert Hlöðversson, Aldís Hafsteinsdóttir, Herdís Þórðardóttir, Eyþór H. Ólafsson og Guðmundur Þór Guðjónsson.
Fulltrúar minnihlutans lögðu fram eftirfarandi bókun.

Á fundi bæjarstjórnar þann 14 febrúar sl. ákvað meirihluti sjálfstæðismanna að leggja niður stöðu íþrótta- og tómstundafulltrúa bæjarins.  Á fyrsta fundi íþrótta- og tómstundarnefndarinnar eftir þá ákvörðun vekur athygli að formaður nefndarinnar minnist ekki á þann gjörning þrátt fyrir að breytingin hafi mikil áhrif á nefndina og veiki augljóslega stöðu íþrótta- og tómstundastarfs í bæjarfélaginu.   Þessi ólýðræðislegu vinnubrögð eru ámælisverð sem og áhugaleysi meirihluta sjálfstæðismanna á að fá umfjöllun og fagálit frá þeim nefndum sem eru starfandi í bæjarfélaginu. 

Jafnframt furða bæjarfulltrúar A-listans sig á því að fulltrúar A-listans í nefndinni skuli þurfa að óska eftir því sérstaklega að fjallað verði um uppbyggingu íþróttamannvirkja við Grýluvöll.  Engin umræða um uppblásið íþróttahús hefur átt sér stað í nefndinni og hafa nefndarmenn þurft að lesa um áform meirihluta sjálfstæðismanna í fjölmiðlum.  Bæjarfulltrúar A-listans óska eftir að lagt verði fyrir á næsta bæjarráðsfundi, bréfaskriftir bæjaryfirvalda við Brunamálastofnun og svör sem borist hafa frá þeim, varðandi uppblásið íþróttahús.  Að lokum taka bæjarfulltrúar A-listans undir bókun fulltrúa A-listans í nefndinni og lýsa yfir andstöðu við uppblásið íþróttahús við Grýluvöll. Jafnframt hvetjum við sjálfstæðismenn til að hindra ekki framkvæmdir enn frekar við Grýluvöll og hefja nú þegar metnaðarfulla uppbyggingu íþróttamannvirkja við Grýluvöll sem Hvergerðingar geta verið stoltir af. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Kl. 18:00 var gert fundarhlé.

Kl. 18:21 hélt fundur áfram.

Fulltrúar meirihlutans lögðu fram eftirfarandi bókun.

Meirihluti Sjálfstæðismanna  gagnrýnir málflutning minnihlutans sem einkennist af vankunnáttu sem helst minnir á viðbrögðin við upptöku símans, innleiðingu litasjónvarpsins, byggingu Hvalfjarðarganganna og fleiri slíkra framfara í sögunni.  Hvetjum við minnihlutann til að óttast ekki innleiðingu nýjunga sem aukið geta lífsgæði íbúa.

Við minnum ennfremur á að haldinn var kynningarfundur um mjúkhýsið þar sem meðal annars var boðið nefndarmönnum íþrótta- og æskulýðsnefndar, bæjarfulltrúum og stjórn Hamars.  Síðan hefur málið verið í vinnslu og oft hefur verið fjallað um uppbyggingu aðstöðu við Grýluvöll í nefndinni.   Meirihluti Sjálfstæðismanna mótmælir fullyrðingum um skort á samráði við nefndir bæjarins og mun hér eftir sem hingað til vinna af metnaði að uppbyggingu íþróttaaðstöðu í bæjarfélaginu.

Aldís Hafsteinsdóttir


Eyþór H. Ólafsson


Unnur Þormóðsdóttir


Guðmundur Þór Guðjónsson
Kl. 18:23 var gert fundarhlé.

Kl. 18:31 hélt fundur áfram.

Fulltrúar minnihlutans lögðu fram eftirfarandi bókun.

Það vekur athygli að meirihluti sjálfstæðismanna líki uppblásnu íþróttahúsi við helstu framfara mál Íslandssögunnar.  Það getur seint talist framfaramál að bjóða ungmennum bæjarins upp á að iðka íþróttir sínar í tjaldi þegar löngu er búið að finna upp varanlegt byggingarefni s.s. steinsteypu, stálgrindur og límtré.

Í íþrótta- og tómstundarnefnd hefur verið rætt um varanlega uppbyggingu íþróttamannvirkja við Grýluvöll  en aldrei hefur verið tekið á dagskrá uppblásið íþróttahús.  Það gefur auga leið að það er ekki að ástæðulausu sem fulltrúar A-listans í nefndinni óski sérstaklega eftir því að þetta mál sé tekið fyrir á fundum nefndarinnar. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Fundargerðin samþykkt samhljóða.

2.5. Skólanefndar frá 10. mars 2008.

Eftirtaldir tóku til máls: Róbert Hlöðversson, Aldís Hafsteinsdóttir, Herdís Þórðardóttir og Ellen Ýr Aðalsteinsdóttir
Fulltrúar minnihlutans lögðu fram eftirfarandi tillögu.

Minnihluti A-listans leggur til að fyrir næsta bæjarráðs verði bæjarstjóra falið að koma með tillögur að umbun í starfi í formi eingreiðslu til starfsmanna grunnskólans sem og annarra starfsmanna bæjarins. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Tillagan felld með fjórum atkvæðum meirihlutans, minnihlutinn með.

Meirihlutin lagði fram eftirfarandi bókun 

Meirihlutinn fellir tillögu minnihlutans þar sem fyrir næsta fundi bæjarráðs liggur erindi frá kennurum grunnskólans í þessa veru.

Fundargerðin samþykkt samhljóða.

2.6. Atvinnumálanefndar og Umhverfisnefndar frá 5. mars 2008.

Eftirtaldir tóku til máls: Ellen Ýr Aðalsteinsdóttir, Herdís Þórðardóttir, Guðmundur Þór Guðjónsson, Eyþór H. Ólafsson, Unnur Þormóðsdóttir, Aldís Hafsteinsdóttir og Róbert Hlöðversson. 
Fulltrúar A-listans lögðu fram eftirfarandi tillögu.

Minnihluti A-listans fagnar því að hafin sé umræða um framkvæmdir á Hverasvæðinu og leggur til að hafin verði vinna við heildarskipulagningu svæðisins áður en lengra er haldið.  Undirrituð telja mikilvægt að heildarmyndin sé skýr í upphafi verksins og því síðan áfangaskipt út frá því. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Tillagan borin upp og felld með fjórum atkvæðum meirihlutans minnihlutin með.
Meirihlutinn lagði fram eftirfarandi bókun.

Þar sem skipulag af svæðinu er þegar til og unnið er eftir því þá finnst meirihlutanum ekki ástæða til að endurhanna hverasvæðið. Unnið verður í samræmi við fyrirliggjandi skipulag og í góðu samráði við hönnuð.

Fundargerðin samþykkt samhljóða.

3. Tillaga um almenningssamgöngur.
Fulltrúar meirihlutans lögðu fram eftirfarandi tillögu.
Bæjarstjórn Hveragerðisbæjar  lýsir yfir eindregnum áhuga á því að efla  almenningssamgöngur milli sveitarfélagsins og höfuðborgarsvæðisins.  Bæjarstjórn samþykkir að fela bæjarstjóra að hefja nú þegar viðræður við  Sveitarfélagið Árborg um möguleikann á því að sveitarfélögin sæki í sameiningu um einkaleyfi á almenningsamgöngum milli Árborgar, Hveragerðis og Reykjavíkur.   Sömu aðilum verði ennfremur falið að ræða við Vegagerðina og væntanlega samningsaðila um kostnað og fyrirkomulag almenningssamgangna á umræddri leið og að leggja fyrir bæjarstjórn/bæjarráð tillögur að framkvæmd.

Greinargerð:

Strætisvagnaferðir milli Reykjavíkur, Hveragerðis og Selfoss hafa verið eitt af baráttumálum bæjarstjórnar Hveragerðisbæjar til langs tíma.   Gildandi sérleyfi á umræddri leið hefur aftur á móti gert það að verkum að ekki hefur verið hægt að vinna málinu brautargengi þar til nú. 

Um næstu áramót rennur núverandi sérleyfi út og þá gefst sveitarfélögunum tækifæri til að stórbæta búsetuskilyrði á svæðinu með því að sækja um einkaleyfi á umræddri leið í samræmi við 7 grein laga no. 73 frá 2001.

Ef af verður er hér á ferðinni spennandi verkefni sem hefur mikla þýðingu fyrir íbúa sveitarfélaganna.
Eftirtaldir tóku til máls: Guðmundur Þór Guðjónsson, Aldís Hafsteinsdóttir, Herdís Þórðardóttir og Ellen Ýr Aðalsteinsdóttir.
Tillagan samþykkt samhljóða.
Fulltrúar minnihlutans samþykktu tillöguna með eftirfarandi bókun.
Minnihluti A-listans fagnar því að haldið sé áfram því metnaðarfulla starfi sem fyrrverandi meirihluti hóf um samstarf Árborgar og Hveragerðisbæjar um almenningssamgöngur til Reykjavíkur.  Ekki reyndist unnt að ljúka því á síðasta kjörtímabili þar sem í gildi var sérleyfi á þessari leið sem rennur út nú um áramótin. Undirrituð hvetja meirihluta sjálfstæðismanna til að nýta það sóknarfæri sem nú gefst til að efla þjónustustig bæjarins. 


Herdís Þórðardóttir


Róbert Hlöðversson


Ellen Ýr Aðalsteinsdóttir
4. Skipan í nefndir og ráð.
Lagt fram bréf frá Helgu Sigurðardóttur þar sem hún segir af sér setu í skólanefnd af persónulegum ástæðum.

Bæjarstjórn þakkar henni góð störf í þágu Hveragerðisbæjar.

Tillaga kom frá fulltrúum D-listans að Guðrún Hafsteinsdóttir verði fulltrúi í skólanefnd í stað Helgu Sigurðardóttur.
Tillagan samþykkt samhljóða.
5. Samþykkt um byggingargjöld í Hveragerði, fyrri umræða.

Lögð fram til fyrri umræðu samþykkt um byggingargjöld í Hveragerði.

Eftirtaldir tóku til máls: Aldís Hafsteinsdóttir, Herdís Þórðardóttir, Róbert Hlöðversson, Guðmundur Þór Guðjónsson og Eyþór H. Ólafsson. 
Samþykkt að vísa samþykktinni til síðari umræðu.
6. Fundargerðir til kynningar;

6.1. Bæjarstjórnar frá 25. febrúar 2008.

Fundargerðin upp lesin og samþykkt samhljóða.

Fleira ekki gert og fundi slitið kl. 19:29
	Guðmundur Þór Guðjónsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Eyþór H. Ólafsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

